Айгұл КҮЗЕМБАЕВА, М.Қозыбаев атындағы СҚМУ-дің оқытушысы, ИЯ-14 тобының жетекшісі
Жарқын болашаққа жетелейді
"Мұғалім мамандығы - барлық мамандыктың анасы"  демекші,  оқытушы болғанымды мақтан көріп, ерекше бағалаймын. Қиындығы да, қызығы да  жетерлік, ең бастысы – жауапкершілік пен темірдей төзімді  қажет ететін мамандық  иелері болудан алғашында мектеп бітірген әрбір түлек жасқанып, қашқақтауы мүмкін. Алайда, білімі мен білігіне, оқуды әрі қарай қабілет-қарымымен алып кетемін-ау деген ішкі түйсігіне сенген талапкерлер - өзім жетекшілік ететін ағылшын тілі мамандығының студентері. Менің тобымда «Серпін - 2050" бағдарламасымен 20 талапкер білім алуда. Олардың барлығы оңтүстік өңірден, өлкемізге бір-бір армаң жеке-жеке мұрат арқалап келген түлектер. Талапкерлердің құлшынысы да, ынта-ықыласы да жақсы. Күн сайын дайындықпен, керемет көңіл-күймен сабаққа қатысады. Бірлі-жарым қиындықтар болмаса, әр талапкер өзге тілді терең меңгеруге тырысып жатыр.
"Серпіннің" сенімді жастарьі төрт жыл оқып, ағылшын тілі пәнінің бакалавры мамандығын алып шығады. Біз жастарға алғашқы оқу күндерінен бастап, мұғалім болудың алғышарттарын үйретіп, оған керек ерекше қасиеттерді бойларына жинауға бар ынтамызбен атсалысудамыз.
  Педагогикалық мамандықтар бойынша біздің өңірімізде кадр тапшылығы жиі кездеседі. Сол себептен де Елбасының бастамасымен жүзеге асқан бағдарламаны жастарды жарқын болашаққа жетелейтін баспалдақ деп түсінген жөн.

